
চৰাই।


কৰপৰা আহে উৰি, বাতৰি কলই,

  আকাশী বাতৰি-ভাৰী;

শূন্যে শূন্যে দৃষ্টি তাৰ, ওপঙি আহিছে,

  মুকলি জগত জুৰি।

কতনা বিৰহী জানো আকাশ তলত,

  পৰিছে চকুত তাৰ;

পৰৰ দুখত দুখী, নিস্বাৰ্থ প্ৰেমিক,

  প্ৰাণ জানো তোলপাৰ!

যাকে য’ৰ লাগে যেন, আপুনি বিলাব

  বিৰহ-বাতৰি মউ;

আবুজা বুলিয়ে জানো তললই চাই,

  তাকেহে সুধিছেঔ!

সুধিবৰ আছে মোৰো, বাতৰি প্ৰিয়াৰ

  এদোপ্ উধাব ধৰোঁ;

হুতাশিন প্ৰাণ হাঁয়, হেঁপাহ-ভৰত,

  উভতি মাটিত পৰোঁ।

অফুট্ ভাষাৰ সেই নিফুট্ ৰাগিণী

  প্ৰৱেশি হিয়াত মোৰ,—

উগুলথুগুল চিত্,—লাগি বিচাটন—

  কৰে পৰাণ বিভোৰ!

		 এই পৃষ্ঠাটো শেষবাৰৰ কাৰণে ২২ মে' ২০১৯ তাৰিখে ০৯:১৬ বজাত সলনি কৰা হৈছিল।
	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

